Enwau
Mae’n bwysig bod y siaradwr/cyfranwyr yn siarad yn eu tafodiaith naturiol. Mae croeso i chi addasu yr eirfa, y brawddegau a’r darnau i wneud y gwasanaeth yn addas i’ch anghenion, dim ond i chi gadw’n ffyddlon i’r brif neges.
PowerPoint (opsiynol): mae yna sleidiau Ppt i gyd-fynd â’r gwasanaeth.
Sleid 1: Teitl 
Sleid 2: Zowie Bowie

· Un o’r pethau cyntaf mae rhieni’n wneud ydy enwi eu plant. Mae rhai’n dewis enwau gwell na’i gilydd. Roedd mab David Bowie, Zowie Bowie, yn casáu ei enw gymaint nes iddo ddewis cael ei alw’n Duncan Jones.
Sleid 3: Enwau hen ffasiwn
· Mae enwau’n mynd i mewn ac allan o ffasiwn. Ar un adeg roedd enwau fel Cecil, Hubert a Goronwy yn boblogaidd i fechgyn, tra bod enwau fel Ethel, Florence, Gladys a Hilda’n boblogaidd fel enwau i ferched.
Sleid 4: George Bush
· Mae rhai teuluoedd yn pasio enwau ymlaen o un genhedlaeth i’r llall, er enghraifft George Bush (Senior), a’i fab George W. Bush. 
Seid 5: Bydd angen clicio pan mae’r siaradwr yn cyfeirio at y geiriau. Staalman (clicio), Kal-El (clicio eto), Eva-Toni-Ann (clicio eto), Jensen Jay Alexander Bikey Carlisle Duff Elliot Fox Iwelumo Marney Mears Paterson Thompson Wallace Preston
· Mae yna rai pobl yn cael trafferth mawr i enwi eu plant. Yn y flwyddyn 2004, gwrthododd awdurdodau Sweden yr hawl i fam enwi ei mab yn Staalman, sef Superman. Ond, dadleuodd y fam bod y rheol yn un dwl, oherwydd roedd rhieni eraill yn Sweden wedi cael yr hawl i enwi eu meibion yn Tarzan a Batman. Mae’r actor Nicolas Cage wedi ei enwi un o’i feibion yn Kal-El, sef enw go iawn y cymeriad Superman pan gafodd ei eni ar y blaned Krypton. 
· Hoff dim pêl-droed Danny Pierce o Dreffynnon ydy Everton, a phan anwyd ei drydydd plentyn, merch fach, rhoddodd yr enw Eva-Toni-Ann iddi hi!
· Yn Ionawr 2011 aeth Amanda and Stephen Preston un cam ymhellach, ac enwi eu mab yn Jensen Jay Alexander Bikey Carlisle Duff Elliot Fox Iwelumo Marney Mears Paterson Thompson Wallace Preston, sef yr 11 aelod o dîm pêl-droed Burnley, a’r 3 sub, a ddaeth ar y cae yn ystod gêm gyntaf y tymor yn erbyn Nottingham Forest.
Seid 6/7: Adnodau
· Mae’n henwau ni i gyd yn bwysig. Dyna sut dyn ni’n cael ein hadnabod. Mae’r Beibl yn dweud mai’r enw pwysicaf un ydy enw Iesu. Roedd Iesu’n gwasanaethu pobl eraill. Roedd e’n addfwyn a llawn cariad, ond eto’n gryf ac heb ofn. Does neb wedi newid y byd cymaint ag y gwnaeth Iesu. (Philipiaid 2:6-11)

Roedd e'n rhannu’r un natur â Duw, 
heb angen ceisio gwneud ei hun yn gydradd â Duw; 
ond dewisodd roi ei hun yn llwyr i wasanaethu eraill, 
...
a bod yn ufudd, hyd yn oed i farw – 
ie, trwy gael ei ddienyddio ar y groes. 
Felly dyma Duw yn ei ddyrchafu i'r safle uchaf; 
a rhoi'r enw pwysicaf un iddo! 
Bydd pob glin yn plygu i enw Iesu –
pawb yn y nefoedd, ar y ddaear, a than y ddaear; 
a bydd pawb yn cydnabod 
mai Iesu Grist ydy’r Arglwydd, 
ac yn rhoi clod i Dduw y Tad.
· Gweddïwn Weddi’r Arglwydd gyda’n gilydd, Ein Tad....

